
PIKM/SEKRETARIAT/EDARAN/2026(3)                                    7 JANUARI 2026 

      
SEMUA AHLI PIKM  
(U/P: Pengarah Urusan)  
  
 
YBhg. Tan Sri/Dato’ Sri/Datuk/Dato’/Datin/Tuan/Puan, 
 
SURAT EDARAN PIKM KE-3/2026: 
JEMPUTAN MENGHADIRI KURSUS PENGURUSAN GANGGUAN SEKSUAL DI 
TEMPAT KERJA ANJURAN BERSAMA PERSATUAN INDUSTRI KESELAMATAN 
MALAYSIA (PIKM) 
 
Dengan hormatnya perkara di atas dirujuk.  
 
2. Dengan sukacitanya dimaklumkan bahawa Persatuan Industri Keselamatan 
Malaysia (PIKM) dengan kerjasama Visar Corporate Consultancy Sdn. Bhd. akan 
menganjurkan Kursus Pengurusan Gangguan Seksual Di Tempat Kerja khas buat ahli-
ahli PIKM. 
 
3. Butiran kursus adalah seperti yang berikut: 
 

3.1 Tempoh Kursus: 1 hari 
 

3.2 Tarikh: 5 Februari 2026 (Khamis) 
 

3.3 Tempat: De Palma Hotel Shah Alam, Selangor 
 

3.4 Yuran Penyertaan (Ahli PIKM sahaja): RM800/peserta 
 

3.5 HRD Corp: Kursus ini layak untuk tuntutan geran di bawah HRD Corp 
Claimable Course 

 

4. Pindaan kepada Akta Kerja 1955 serta penguatkuasaan Akta Antigangguan 
Seksual 2022 telah meningkatkan tanggungjawab undang-undang majikan dengan 
ketara. Kini, majikan diwajibkan mengambil langkah proaktif dan pencegahan bagi 
menangani gangguan seksual di tempat kerja. Kegagalan berbuat demikian boleh 
menyebabkan organisasi dikenakan penalti, tindakan undang-undang serta tuntutan 
liabiliti vikarius. 
 
5. Selaras dengan perkara tersebut, program ini bertujuan memberikan 
pemahaman menyeluruh kepada peserta mengenai undang-undang, peraturan dan kod 
amalan berkaitan gangguan seksual di tempat kerja. Peserta akan memperoleh 
panduan praktikal dalam menggubal dan melaksanakan dasar yang berkesan, 
mengendalikan aduan secara berwibawa serta mewujudkan persekitaran kerja yang 
selamat dan saling menghormati, bagi meminimumkan risiko perundangan dan 
mengelakkan tindakan punitif. 

KARPAL SINGH 

NOOR SUHAILA BINTI MARSIDI 
 
Pengerusi Negeri Kelantan 
MOHAMMAD ATIF NADDEEM BIN KAMAL 

Pengerusi Negeri Pulau Pinang 
MEJAR (K) HJ. ADNAN BIN ABDULLAH 
 
Pengerusi Negeri Kedah & Perlis 

Pengerusi Negeri Melaka 
DATUK AZLINDA BINTI ZUBIR 
 
Pengerusi Negeri Sembilan 

5.1 Objektif Kursus: 

• Memberi pemahaman yang jelas mengenai konsep, bentuk dan 
implikasi gangguan seksual di tempat kerja. 

• Mendedahkan peserta kepada peruntukan terkini undang-undang 
berkaitan, khususnya pindaan Akta Kerja 1955 dan Akta 
Antigangguan Seksual 2022. 

• Menjelaskan tanggungjawab majikan dan pengurusan dalam 
mencegah serta mengendalikan kes gangguan seksual. 

• Membimbing peserta mengenai langkah-langkah pencegahan, 
prosedur aduan dan pengendalian siasatan dalaman yang berkesan. 

• Membantu organisasi meminimumkan risiko tindakan undang-
undang, penalti dan liabiliti vikarius. 
 

5.2 Siapa Yang Perlu Hadir: 

• Pemilik dan pengurusan syarikat. 

• Pengurus sumber manusia, penyelia, dan pegawai pentadbiran. 

• Pihak berkepentingan dalam pengurusan kontrak dan pematuhan 
undang-undang. 
 

5.3 Manfaat Utama: 

• Memastikan organisasi mematuhi kehendak undang-undang semasa 
berkaitan gangguan seksual. 

• Meningkatkan keupayaan majikan dan pengurusan dalam mencegah 
dan mengurus isu gangguan seksual secara profesional dan beretika. 

• Mengurangkan risiko tindakan disiplin, penalti kewangan dan tuntutan 
undang-undang terhadap majikan. 

• Melindungi reputasi organisasi serta menggalakkan budaya kerja 
yang positif dan berintegriti. 

 

6. Untuk makluman semua ahli, butiran lengkap kursus ini boleh dirujuk melalui 
risalah yang dilampirkan bersama surat ini. Ahli-ahli yang berminat untuk menyertai 
kursus ini boleh mendaftar dengan mengimbas kod QR yang disediakan 
(https://forms.gle/HuFYEnfULnyfxVQV8) atau menghubungi nombor telefon yang tertera 
pada risalah tersebut. 
 
7. PIKM amat menggalakkan penyertaan ahli-ahli dalam kursus ini kerana ia 
merupakan satu peluang mendapatkan kefahaman yang mendalam tentang Akta Kerja 
1955 dan Akta Antigangguan Seksual 2022. 
 
 
Sekian, terima kasih. 
 
 
Yang benar, 
 

 
KAPT SHAHARUDDIN BIN SAMSI     
SETIAUSAHA KEHORMAT 
 
b.p. Presiden 




